
   NEW DELHI, 12 Dis (Bernama) -- Perdana Menteri Malaysia Datuk 
Seri Dr
Mahathir Mohamad yang akan melawat India minggu depan untuk menerima
Anugerah Jawaharlal Nehru Bagi Persefahaman Antarabangsa dipuji oleh 
media
negara itu sebagai "contoh terbaik pemimpin penuh bersemangat yang 
banyak
menyumbangkan bagi negaranya."
   Walaupun tarikh lawatan Dr Mahathir belum diumumkan lagi, Dr 
Mahathir
dijangka tiba di sini pada 19 Dis ini menurut sumber rasmi di sini.
   Sambil memuji usaha Dr Mahathir dalam membina negara, akhbar 
perniagaan
"Financial Express" dalam ruangan editorialnya berkata "Malaysia 
mendapat
kemerdekaan pada 1957, 10 tahun selepas India. Walaupun bermula 
lewat, ia
telahpun mengatasi India dalam semua aspek pembangunan. Penghargaan 
untuk
itu adalah bagi Perdana Menteri Dr Mahathir Mohamad."
   Sejak 15 tahun lepas, Dr Mahathir dengan daya usahanya sendiri 
telah
mengubah Malaysia kepada sebuah negara teknologi tinggi.
   Beliau berbuat demikian dengan "sentiasa memikirkan ke depan," 
dan pada
1985, beliau memulakan pembinaan Lebuhraya Utara-Selatan yang 
merupakan
faktor terbesar dalam membangunkan negaranya.
   "Ia menyediakan peluang kerja bagi 60,000 lulusan institusi 
pengajian
tinggi dan juga menyelamatkan industri simen yang pada masa itu 
menghadapi
kelebihan pengeluaran berbanding permintaan."
   Dr Mahathir, menurut akhbar itu lagi" telah menempatkan Malaysia 
atas
peta dunia."
   Sambil berkata "Ada sesuatu yang boleh dicontohi oleh Menteri-
menteri
dan ahli politik India daripada beliau," akhbar itu mengulas. 
"Adalah tidak
cukup sekadar meminta kerjasama ekonomi dari Malaysia dan sokongan 
politik
dari Dr Mahathir."
   Menurut Akhbar itu lagi,"Tidak menjadi rahsia yang atas sokongan
Perdana Menteri Malaysia, India menjadi rakan dialog penuh ASEAN.
   Akhbar itu berharap:"Satu hari nanti...lebih cepat lebih 



baik...mereka
yang berkuasa di India akan mencontohi cara pemerintahan Dr Mahathir 
yang
tegas dan berwibawa." -- BERNAMA

